
GOUVÈNÈ CUOMO SIYEN PWOJÈ-LWA POU PÈMÈT YO VANN DIVEN NAN MACHE KILTIVATÈ YO EPI 

POU DEZIYEN NOUVO WOUT DIVEN TOUTOLON WOUT ETA A 

 

Nouvo pwojè-lwa a ap pèmèt estann mache agrikòl ki akote wout la vann diven, agrandi deziyasyon 

wout diven sou wout eta a. 

 

Jodi a, Gouvènè Andrew M. Cuomo te anonse siyati yon seri nouvo lwa ki pral kontinye efò eta a pou pi 

byen vann ak ankouraje diven New York lè yo pèmèt diven an vann nan mache agrikòl ki akote wout yo 

epi lè yo pèmèt deziyasyon pòsyon otowout eta a ki toupre antrepriz pwodiksyon diven ak vinyòb yo 

kòm “Chemen Diven.”  

 

Gouvènè Cuomo di konsa, “Nouvo lwa sa yo pral devlope efò n ap kontinye fè pou ankouraje endistri 

diven an toupatou nan eta a ak pi lwen, pou sipòte touris, ekonomi lokal yo ak plis djòb. N ap ogmante 

opòtinite mache a pou pwodiktè ak kiltivatè lokal yo epitou n ap agrandi wout diven nou an pou atire 

touris nan kominote ki toupatou nan pati Nò New York. Eta a nou an se kay anpil santèn antrepriz 

pwodiksyon diven ki pwodui kèk nan pi bon diven nan lemonn, epi nou vle pou Nouyòkè yo ak vizitè yo 

vini pou jwi yo.”  

 

Pwojè-lwa sou mache agrikòl yo (S.267/A.1512) pral kreye yon nouvo opòtinite pou antrepriz 

pwodiksyon diven New York yo vann pwodui yo lè li pèmèt mache agrikòl ki akote wout la vann diven yo 

fè epi pwodui nan apeprè de distilri atizanal ki gen lisans, antrepriz pwodiksyon diven espesyal oswa 

mikwo-antrepriz pwodiksyon diven ki sou yon distans 20 mil avèk mache agrikòl ki akote wout la.  

 

Gouvènè a te siyen kat lwa sou wout diven tou: youn kreye yon nouvo wout diven; youn agrandi yon 

wout diven ki la deja; youn agrandi de wout diven ki la deja epi li chanje non yo; epi youn senpleman 

chanje non yon wout diven ki la deja. Wout diven yo ap ede gide touris yo nan atraksyon lokal, vinyòb, 

ak sal pou goute diven, epi pou fè eksperyans avèk tout diven New York rejyon yo gen pou ofri. Pou 

kounye a, gen 16 wout diven lwa eta a deziyen.  

 

Senatè William Larkin di konsa, “Mwen kontan anpil paske de nan pwojè-lwa mwen yo k ap ede endistri 

diven an te siyen an lwa. Lè nou otorize estann agrikòl ki gen lisans pou vann diven lokal epi agrandi 

Shawangunk East Wine Trail, nou kreye plis opòtinite pou Eta New York ankouraje endistri diven li a. 

Mezi sa yo pral sipòte touris la epi devlope ekonomi lokal nou yo. Mwen di Gouvènè Cuomo mèsi poutèt 

li apwouve de lwa sa yo.” 

 

Manm Asanble William Magee di konsa, “Lè nou pèmèt yon gwo kantite varyete kalite diven vann nan 

mache agrikòl ki akote wout la, nou louvri yon lòt pòt pou endistri enpòtan sa a. Sa a se yon mezi k ap 

sipòte kwasans biznis lokal yo nan kominote nou yo, epi l ap bay yon sipò enpòtan pou pwodiktè diven 

yo ki toupatou nan eta a.” 

 

Pwojè-lwa Gouvènè a te siyen jodi a gen ladan deziyasyon wout diven ki endike anba la yo: 

• ”Shawangunk East Wine Trail” pral agrandi pou gen ladan State Route 32 ant State Route 17 

nan Konte Orange, ak County Route 94 nan New Windsor, pou rive nan U.S. Route 9-W k ap 

kontinye alwès nan U.S. Route 44/State Route 55 ki andedan Vilaj Lloyd pou rive nan kalfou li 

avèk State Route 208 nan Vilaj Gardiner ki nan Konte Ulster. (A.4614-A / S.2790-A) 

 

Manm Asanble James Skoufis di konsa, “Diven New York rive nan nivo nasyonal epi li pwouve li se yon 

endistri k ap vanse, sitou isit la nan Konte Orange. Agrandisman Shawangunk East Wine Trail ki gen siksè 

deja ap bay avantaj pou kominote nou yo lè li ede atire plis touris nan zòn nan pandan l ap kontinye 

ankouraje kwasans ti biznis ki tounèf ak sa ki la deja.” 

• Non “Niagara Escarpment Wine Trail” pral chanje pou rele “Niagara Wine Trail Ridge” epi l ap 

pwolonje pou gen ladan tout State Route 104 jiska State Route 390. Non “Niagara Wine Trail” 

pral chanje pou vini “Niagara Wine Trail Lake” epi l ap pwolonje pou gen ladan kèk pòsyon nan 

Country Route 269, State Routes 104 ak 18, County Route 425, ak U.S Route 62 nan Konte 

Niagara ak Erie. (A.2024-A / S.1095-A) 

 

Senatè George Maziarz (R-C, Newfane) di konsa, “Pandan endistri diven an ap grandi nan Rejyon 

Niagara, nou bezwen kontinye sipòte li epi ede li reyalize posiblite li. Niagara Wine Trial se yon istwa 

siksè jaden ki te bay djòb ak atire touris nan zòn nou an. Mwen di gouvènè a mèsi poutèt li rekonèt kijan 

mezi sa a enpòtan pou kominote nou yo.” 

• ”Adirondack Coast Wine Trail” yo fèk kreye pral kòmanse nan Sòti 35 I-87 nan Vilaj Peru epi l 

ap kontinye nan Vilaj Plattsburgh. (S.1013-B / A.3758-C) 

 

Senatè Betty Little di konsa, “Kominote ki nan North Country te jwenn bon jan siksè nan grandi rezone 

ak nan pwodui diven, epi Adirondack Coast Wine Trail pral ede ankouraje ak dirije moun yo nan trezò 

lokal sa a. Kantite antrepriz pwodiksyon diven en yo ap ogmante nan rejyon an, epi nou espere ajoute 

plis pandan endistri a ap grandi.” 

 

Manm Asanble Janet L. Duprey, di konsa, “Mwen kontan paske Gouvènè a siyen pwojè-lwa Adirondack 

Coast Wine Trail an lwa. Pwojè-lwa sa a ki te jwenn bon jan sipò antrepriz pwodiksyon diven lokal yo, 

Chanm Komès North Country ak Biwo Agrikòl pral pote plis atansyon nan agwo-biznis sa a k ap grandi a. 

Antrepriz pwodiksyon diven lokal nou yo ofri bon jan vizyon Adirondack Mountains ak Lake Champlain 

pandan y ap bay yon kantite varyete diven ki resevwa rekonpans. Kòm premye wout diven 

entènasyonal, Adirondack Coast Wine Trail pral konekte avèk wout yo ki nan Vermont ak Quebec pou 

sipòte touris la toupatou nan rejyon an.” 

• Non “Chautauqua Wine Trail” pral chanje pou vin “Lake Erie Wine Country Trail.” Wout la pral 

rete san chanje. (S.3923-B / A.5721-B) 

 

Senatè Catharine M. Young, di konsa, “Endistri diven New York se yon pati ki solid epi k ap fè pwogrè 

nan sektè agrikòl la, epitou li se youn nan kat pi gwo resous ekonomik yo. Diven nou an ak antrepriz 

pwodiksyon diven nou yo ale souvan san tanbou ni twonpèt, ki se rezon sa a ki fè pwojè-lwa sa a tèlman 

enpòtan pou fè konsomatè yo konnen tout sa diven Eta New York gen pou ofri. Avèk maketing ki ranfòse 

ak efò pwomosyon, n ap amelyore touris diven an ak devlopman ekonomik, epi eta nou an ap jwenn 

anpil avantaj ladan.” 

 

Manm Asanble Andrew Goodell di konsa, “Lake Erie Wine Country Trial montre pi gwo zòn devlopman 

rezen rekò nan nasyon an ak nan vilaj, lak istorik nou yo, rak-bwa ki rete san domaj ak tè aran ki inik depi 

nan Silver Creek pou rive nan Harborcreek, Pennsylvania. Depi kreyasyon li nan ane 2000, chemen an te 

kontinye grandi, epi kounye a li gen ladan plis pase 30.000 ak tè vinyòb avèk yon lis long antrepriz 

pwodiksyon diven klas mondyal. Avèk chanjman mak Chautauqua Wine Trail – kounye a Lake Erie Wine 

Country Trail – nou kapab egzekite yon pwogram maketing komen avèk zanmi ak vwazen nou yo nan 

Pennsylvania, pou pote atansyon nasyonal nan bon kalite resous sa yo epi pou sipòte siksè ekonomik 

pou bitasyon agrikòl yo, vinyòb yo ak tout biznis ki toupatou nan Konte Chautauqua. Anplis efò maketing 

pa nou, kounye a n ap jwenn avantaj tou nan efò maketing antrepriz pwodiksyon diven Pennsylvania, 

pou fè tout rejyon an menm pi atraktif kòm yon destinasyon.”   

 

New York se kay prèske 500 antrepriz pwodiksyon diven, brasri, distilri ak sidri. Pwodiktè yo konte pou 

plis pase $22 milya dola nan revni total chak ane nan eta a, epi yo sipòte anpil dizèn milye djòb nan eta 

a. Eta a klase kòm twazyèm nan nasyon an nan pwodiksyon diven ak rezen, li gen pifò nan dezyèm 

distilri yo, epi twa (3) nan 20 brasè pwodiksyon prensipal Ozetazini nan New York. 

 

Depi lè Gouvènè Cuomo te pran fonksyon, li te travay pou devlope endistri sa a, ki se yon motè prensipal 

kreyasyon djòb ak devlopman ekonomik nan kominote ki toupatou nan eta a.  

• Nan mwa jiyè 2012, Gouvènè a te siyen yon pwojè-lwa ki deziyen pou sipòte brasri ak 

antrepriz pwodiksyon diven yo nan New York, ogmante demann pou pwodui agrikòl lokal yo, epi 

ogmante devlopman ekonomik ak touris ki asosye avèk endistri a. 

• Nan mwa oktòb 2012, Cuomo te òganize Konferans New York sou premye Diven, Byè ak 

Detèminasyon kote li te anonse plan pou yon nouvo kanpay maketing pou sipòte lavant diven, 

byè, sid, ak alkòl fò ak touris, ansanm ak yon seri refòm kontwòl k ap fè gwo rediksyon nan 

depans biznis yo pou pwodiktè bwason yo. Nan Konferans sou Diven, Byè ak Alkòl Fò, anpil 

douzèn pwodiktè byè, diven, sid ak alkòl fò te patisipe, ansanm avèk kiltivatè, ofisyèl endistri, ak 

espè nan domèn touris, ki te diskite avèk ofisyèl ajans eta ak manm Kabinè Gouvènè a sou 

pwoblèm lejislatif ak kontwòl espesifik endistri byè ak diven genyen. Patisipan yo te analize 

nouvo fason pou eta a travay kòm patnè pou fè pozisyon New York vin fò kòm yon sant 

prensipal pou pwodiksyon byè, diven, ak alkòl fò ak touris. 

• Bidjè Eta a pou ane 2013-14 te entwodui plizyè nouvo pwojè pou ede amelyore maketing 

pwodui New York, ansanm avèk yon total $7 milyon dola pou Market New York ak Taste NY pou 

sipòte yon plan maketing rejyonal ki gen plizyè etap ki pral sipòte touris rejyonal ak machandiz 

ak pwodui New York. 

• Pou mwa out sa a, Gouvènè te òganize Governor’s Cup ak vizit nan antrepriz diven nan rejyon 

Lakes Finger, ki te mete ansanm pwofesyonèl endistri diven, restoratè ak ofisyèl touris pou 

ankouraje diven eta a ki resevwa rekonpans. Apre prezantasyon Governor’s Cup, Gouvènè a te 

lanse yon kanpay anons nan televizyon pou ede sipòte diven Eta New York epitou pou ankouraje 

moun achte diven ak pwodui lokal nan pwogram Taste NY.  

